
Kailaseshvarapradoshapujavarnanam 2

કૈલાસેશ્વરપ્રદોષપૂજાવર્ણનમ્ ૨

(ઈશ્વરપ્રોક્તા પઞ્ચમુખેશ્વરલિઙ્ગસ્તુતિઃ  ૨)

ઈશ્વરઃ -
પ્રાલેયાચલમિન્દુકુન્દધવલં  ગોક્ષીરફેનપ્રભં
ભસ્માભ્યઙ્ગમનઙ્ગદેહદહનજ્વાલાવલીલોચનમ્   ।
વિષ્ણુબ્રહ્મમરુદ્ગણાર્ચિતપદં   ઋગ્વેદનાદોદયં
વન્દેઽહં સકલં કલઙ્કરહિતં સ્થાણોર્મુખં પશ્ચિમમ્॥ ૨૫॥
ગૌરં કુઙ્કુમપઙ્કિલં  સુતિલકં વ્યાપાણ્ડુગણ્ડસ્થલં
ભૂવિક્ષેપકટાક્ષવીક્ષણલસત્સંસ્રસ્તકર્ણોત્પલમ્ ।
સ્નિગ્ધં બિમ્બફલાધરં પ્રહસિતં નીલાલકાલઙ્કૃતં
વન્દે યાજુષવેદનાદજનકં  વક્ત્રં હરસ્યોત્તરમ્॥ ૨૬॥
બાલાર્કાગ્નિતટિત્પ્રદીતકનકમસ્પર્ધિતેજોરુણં 
ગમ્ભીરધ્વનિસામવેદજનકં તામ્રાધરં સુન્દરમ્ ।
અર્ધેન્દુદ્યુતિલોલપિઙ્ગલજટાભારપ્રબદ્ધોરગં
વન્દે સિદ્ધસુરાસુરેન્દ્રનમિતં પૂર્વં મુખં શૂલિનઃ॥ ૨૭॥
કાલાભ્રભ્રમરાઞ્જનદ્યુતિનિભં વ્યાવૃત્તપિઙ્ગેક્ષણં
કર્ણોદ્ભાસિતભોગિમસ્તકમણિપ્રોદ્ભિન્નદંષ્ટ્રાઙ્કુરમ્   ।
સર્પપ્રોતકપાલશુક્તિશકલં વ્યાકીર્ણમાશેખરં
વન્દે દક્ષિણમીશ્વરસ્ય વદનં ચાધર્વનાદોદયમ્॥ ૨૮॥
વ્યક્તાવ્યક્તનિરૂપિતઞ્ચ પરમં શુદ્ધાંશસત્વાધિકં
તસ્માદુત્તરતત્વમક્ષરમિદં ધ્યેયં સદા યોગિભિઃ ।
ઓઙ્કારાદિસમસ્તમન્ત્રજનકં સૂક્ષ્માતિસૂક્ષ્મ પરં
ધ્યાયેત્પઞ્ચમમીશ્વરસ્ય વદનં ખવ્યાપિ તેજોમયમ્॥ ૨૯॥
(ફલમ્)-

એતાનિ પઞ્ચવદનાનિ મહેશ્વરસ્ય યે કીર્તયન્તિ મનુજાસ્સતતં પ્રભાતે ।
ગચ્છન્તિ તે શિવપદં રુચિરૈર્વિમાનૈઃ   ક્રીડન્તિ શઙ્કરગણૈસ્સતતં શિવાગ્રે॥ ૩૦॥
- -

ઇત્યુક્ત્વા નિરગાત્તતો સુરસરિતીરાત્તદાન્દોલિરતૈ-
ર્હારૈસ્તૈર્ભુજગેશ્વરપ્રકલિતૈ રત્નાચ્છસત્પાદુકઃ ।
કૈલાસેશ્વરધામ સુન્દરમહાનન્દૈકસારાસ્પદં
દૃષ્ટ્વા લિઙ્ગવરં  પ્રદોષસમયે સમ્પૂજ્ય પૂજાભરૈઃ॥ ૩૧॥
શ્રીવિશ્વેશ્વર ઉગ્ર ઉગ્રતનુજારાતિપ્રિયશ્શઙ્કર-
શ્શ્રીકણ્ઠઃ કલુષાદ્રિપક્ષદલનસ્વારાડસઙ્ગશ્શિવઃ  ।
પ્રાહોત્ફુલ્લસુરક્તપઙ્કજલસદ્વક્ત્રો ભવાનીં  હરઃ
પશ્યેતિ પ્રસભં મદીયમહિમારમ્ભૈકપૂજાભરમ્॥ ૩૨॥
॥ ઇતિ શિવરહસ્યાન્તર્ગતે માહેશ્વરાખ્યે કૈલાસેશ્વરપ્રદોષપૂજાવર્ણને ઈશ્વરપ્રોક્તા પઞ્ચમુખેશ્વરલિઙ્ગસ્તુતિઃ ॥
-॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૧૩ - કૈલાસેશ્વરપ્રદોષપૂજાવર્ણનમ્ । ૨૫-૩૨॥

- .. shrIshivarahasyam . mAheshvarAkhyaH prathamAMshaH . adhyAyaH 13 -

kailAseshvarapradoShapUjAvarNanam . 25-32..

Notes:

Śiva શિવ outlines to devI; the eulogy to Pañcamukheśvaraliṅga પઞ્ચમુખેશ્વરલિઙ્ગ , that forms

a part of the Kailāśeśvara Pradoṣa Pūjā કૈલાશેશ્વર પ્રદોષ પૂજા.

Four of the Five Faces are indicative of the four cardinal directions and are described as

the Origin of the Sounds (Nāda નાદ, Ghoṣa ઘોષ) of the Four Veda-s; viz. West Face Sthāṇu

સ્થાણુ of Ṛgveda ऱિગ્વેદ, North Face Hara hara of Yajurveda યજુર્વેદ, East Face Śūlina શૂલિન
of Sāmaveda સામવેદ, and South Face Īshvara ઈશ્વર of Atharveda અથર્વવેદ.
The Fifth Face is directed towards / permeates the Sky (Khavyāpī ખવ્યાપી), is the origin of
Oṃkāra etc. all mantra-sૐકારાદિ સમસ્ત મન્ત્ર, and is Luminous (Tejomayam તેજોમયમ્).
Śivarahasyam Aṃśaḥ-1 (Māheśvarākhya) શિવરહસ્યમ્ અંશઃ-૧ (માહેશ્વરાખ્ય) has several

descriptions about Mount Kailāsa કૈલાસ શૈલ and Śiva શિવ. Selected verses from some of

the chapters are presented here.

